
بـالەی كچانی ئەكاد دەتوانێ پارێـــــــــزگاری لـە هەموو نازناوێك بكات
تیپی بالەی كچانی یانەی ئەكادی ش������ارۆچكەی عەنكاوە، ماوەی چەند س������اڵێكە دامەزراوە، ساڵی رابردوش بووە 
پاڵەوانی خولی كچانی نایابی یانەكانی كوردس������تان، بۆ وەرزی ئەمس������اڵیش یانەی ئ������ەكاد توانی نازناوەكە بباتەوە 
شارۆچكەی عەنكاوە، ئێستا لە خۆئامادەكردنە بۆبالەی یانەكانی عێراقی بەڵێنشیان داوە ئەم نازناوەش بۆخۆیان ببەن، 

گۆڤاری گوڵان لە شارۆچكەی عەنكاوە ئەم راپۆرتەی ئامادەكرد.
تۆپی  )مونیرئیسحاق(راهێنەری  سەرەتا 
بال������ەی یانەی ئەكاد لە بارەی ئاس������تی 
یاری بالەی كچان لە یانەی ئەكاد وتی 
»لە راس������تیدا ئێمە وەك������و یانەی ئەكاد 
گرنگیەكی تایبەت بە یارییەكانی كچان 
دەدەین، هیچ كێشەیەكی كۆمەڵایەتیمان 
نییە، رێگ������ری لەكچان بكات، بۆئەوەی 
لە وەرزش داببڕێن، یاری بالەش گرنگی 
باش������ی پێ دەدەین، بۆیە ئەمە دووساڵە 
پاڵەوانی كوردس������تانین، وتیشی پێویستە 
لەسەر یەكێتیە وەرزشیەكان زیاتر گرنگی 
بە یارییەكانی كچ������ان بدرێت، بۆئەوەی 
ئاس������تی وەرزش������ی كچان ب������ەرز بێتەوە، 
بۆنموون������ە خولی كوڕان ل������ە یاری بالە 
بەڵام  بۆدەكرێتەوە،  دورودرێ������ژی  خولی 
بۆكچ������ان بەپێچەوان������ەوە خولێكی پێنج 
رۆژی������ان بۆدەكرێتەوە، هەم������وو تیپەكان 
بۆیەك س������اڵ بۆ دوو رۆژ خۆیان ئامادە 
دەكەن، وتیشی ئەگەر بمانەوێ وەرزشی 
كچان پێش كەوێت، دەبێت هۆڵی تایبەت 
بۆكچان بكەین������ەوە و كادیری راهێنەری 
پس������پۆری بۆكچ������ان دابی������ن بكرێت، لە 
وتیشی  بكرێت،  پشتیگری  كۆمەڵگەش 

ئێم������ە وەكو یانەی ئەكاد تەنیا كێش������ەی 
دارایمان هەیە، ئەگەرنا هیچ كێشەیەكی 
ترم������ان نیی������ە، بەڵێنیش دەدەی������ن ببینە 
پاڵەوانی عێراقیش ئێس������تا كە خۆمانی 

بۆئامادە دەكەین.
)دكتۆرس������ائیر عەبدول ئەحەد(سەرۆكی 
یانەی ئەكاد لەبارەی ئاس������تی وەرزشی 
كچ������ان بەتایبەت������ی بالە وت������ی »ئێمە 
گرنگیەكی باش ب������ە یارییەكانی كچان 
دەدەین، ئاستی وەرزشیمان زۆر بەرزە، هەر 
چەندە ل������ە تموعی ئێمەش نییە، چونكە 
ئێم������ە دەمانەوێ هیچ تیپێ������ك نەبێت لە 
كوردستان و عێراق ململانێ مان بكات، 
چونكە ئەوە مافێكی سورشتی خۆمانە، 
شەریفانەیە،  ململانێەكی  وەرزش  چونكە 
دەبێت رۆژانەش هەموو تیپێك مەش������قی 
بەردەوام ب������كات، بۆئەوەی ئامانجەكانیان 

بێت������ە دی، دەبێ������ت س������ەربازگەی 
بدرێ������ت،  بۆئەنج������ام  مەش������قیان 

ل������ەدەرەوەی وڵات، چونكە لێرە 
تیپی كچان������ی یانەكانی 
كوردس������تان ژمارەی������ان 

كەمە، چونكە تەنیا كاریان 

مەشق كردنە، وتیشی كچانی ئیمە زۆر 
بێزارن لە مەش������قی بەردەوام بەبێ بوونی 
پاڵەوانەتی������ەك، هۆكاری ئاس������ت بەرزی 
یانەی ئەكادی������ش بۆئەوە دەگەرڕتەوە كە 
ئێمە لەدەس������تەی كارگێڕی پێوەندیەكی 
كۆمەلایەت������ی بەهێزم������ان هەیە، لەگەڵ 
خانەوادەی یاریزانەكان، ئێمە س������اڵانەش 
ئاهەنگێكمان هەیە لە یادی دامەزراندنی 
یاریزانەكان  خانەوادەی  بۆتەواوی  یانەكە 
بۆلێكتر نزیك بوونەوەیان، وتی یانەی ئەكاد 
تەنیا كێشەی نەبوونی پارەی هەیە، ئێمە 
گلەیمان لەكەس نییە، چونكە بودجەمان 
هەیە ل������ە حكومەتی هەرێم، بەڵام دەبێت 
یانەكان سەرچاوەی پارەیان هەبێت و پشت 
بەخۆیان ببەستن، وەربەرهێنانینان هەبێت، 
بۆیانەكە، ه������ەر چەندە لەگ������ەڵ چەند 
رێكخراوێ: پەیوەندیمان هەیە بۆهاوكاری 
كردن������ی یانەكەمان ل������ە داهاتوو چەند 
بوونی  بۆباش������تر  هەیە  پرۆژەیەكمان 
وتیش������ی  یانەكە،  دارایی  توان������ای 
ئێم������ە گرنگی بە هەموو بەش������ەكانی 

بـالەی كچانی ئەكاد دەتوانێ پارێـــــــــزگاری لـە هەموو نازناوێك بكات
یانەكەمان دەدەین لە یارییە كان لە یاری 
كوردس������تانە  پالەوانی  تیپەكەمان  بالەش 
وئێس������تا هەوڵ بۆنازناوی خولی عێراقی 

دەدەین.
وتیشی ئێس������تا هەموو یاریزانێك بە پارە 
ی������اری دەكات، ب������ەڵام لای ئێمە وانییە 
لێ������رە پارەیەكی كەم دەدەین������ە یاریزانانی 
یانەكەمان، مووچەی یاریزانان لە خولی 
نایاب كە یاری دەكات، 100هەزار دینارە، 
بەڵام لە یانەكانی تر زیاتر لە 400هەزار 
دەدەنە یاریزانان، ب������ەلام ئێمە بەنەتەوەیی 
قسە لەگەڵ یاریزانمان دەكەین. كە ئێمە 
مەس������یحین و نەتەوەیەك������ی بچووكین و 

ناوچەكەمان بچووكە.
)سانا سالم( یاریزانی بالەی یانەی ئەكاد 
وتی »بەراستی یانەی ئەكاد گرنگیەكی 
تایبەت بە یاری بال������ەی كچان دەدات، 
یارییەكان������ی تریش لە یانەی ئەكاد جێی 
خۆی كرۆدتەوە، ئێمەی كچانی یانەكەش 
ل������ە یانەك������ە زۆر پش������تگیرمان دەكەن، 
دەمانەوێ ئەو یانەیە بگەیەنینە لوتكەی 
یانەكان������ی عێراقی������ش، وتیش������ی هیچ 
كێش������ەیەكی ئەوتۆمان نییە، كە شایەنی 
باس كردن بێت، تەنیا كردنەوەی خولەكان 
ماوەی������ان زۆر كورتە ئەگ������ەر دوورودرێژ 
بێ�ت، باش������ترە. وتیش������ی یانەكەمان تاكە 

یانەیە لەسەر ئاستی كوردستان بەبەردەوام 
مەش������ق و راهێنان دەكەین و هیواداریشم 
كچانی ش������ارەكانی تریش چاو لە ئێمە 
بكەن بتوانن پش������گیری بەردەوام بكرێن، 

بۆباشتر بوونی ئاستی كچانیان.
بالەی  یاریزانی  )جیهان حیس������امەدین( 
یانەی ئ������ەكاد وتی »ئاس������تی وەرزش 
لە یان������ەی ئەكاد لەوپ������ەڕی بەرزییە و 
خانەوادەكانمان  بەه������اوكاری  یانەكەمان 
گرنگی تایبەتم������ان پێ دەدەن، بۆئەوەی 
ئێمە بگەینە لوتكەی یانەكانی كوردستان، 
دەكەین،  ب������ەردەوام  رۆژانەش مەش������قی 
بۆئەوەی ئاس������تی یاریزانانی یانەكەمان 
دانەبەزێت، بەڵام بەهیوای ئەوەم ماوەی 
خول������ەكان بەچەند رۆژێ������ك كۆتایی پێ 
بكرێ�ت ماوەی خولەكان  نەهێنن، ئەگەر 
درێژ بكرێ�ت، وتیشی یانەی ئەكاد تاكە 
یانەیە لەسەر ئاستی كوردستان گرنگی 

بێ وێنە بە كچان دەدات وئێمەش لێرە هیچ 
كێشەیكمان نییە، تەنیا مووچەكەمان وەكو 
پێویس������ت نییە و باری دارایی یانەكەمان 

وەكو پیویست نییە.
)نیش������ا یونان(یاریزان������ی بال������ەی ئەكاد 
وتی »ئاس������تی وەرزشی لە شارۆچكەی 
عەن������كاوە زۆر ب������ەرزە، چونكە خەڵكی 
تایبەتی  وەرزش دۆس������تەو گرنگی  ئێرە 
بە وەرزش������ە ج������ۆراو ج������ۆرەكان دەدەن، 
ئێمەش لەلای������ەن خانەوادەكانمان گرنگی 
تایبەتیمان پێدەدرێ�ت، یانەكەش گرنگیی 
باش������مان پێدەدات و هیچ كێش������ەیەكمان 
نییە لە یانەكە، بەڵكو رۆژانە مەش������قی 
ئەوەش������م  بەهیوای  دەكەین،  بەردەوامیش 
یانەكان������ی تریش چاو ل������ە ئێمە بكەن و 
گرنگی تایبەتی بە یاریزانانی یانەكەیان 
بدرێت، بەتایبەت������ی كچان زیاتر بێنە نێو 
بواری وەرزش������ی. وتیشی ئەگەر ماوەی 

خولەكان درێژ بێت، بۆ ئێمە زۆر باشە.

یادی محەمەد یاریزانی تۆپی دەستی یانەی قەڵای توركمان:

زۆرم پێ باشە خولەكان وەكو خولی 
كوڕانی لێبێت

یادی لەدایكبووی ساڵی 1986شاری هەولێرە و یەكێكە لە یاریزانە بەتواناكانی تیپی تۆپی دەستی یانەی قەڵای 
توركمان، یەكێكە لە گۆلچیە بەتواناكانی كوردستان، ئەمساڵیش لە خولی تۆپی دەستی یانەكانی كوردستان توانی 

ئاستێكی بەرز پێشكەش بكات، ئێمەش بۆ زیاتر ئاشناكردنی بە خوێنەران ئەم دیمانەیەمان لەگەڵی ئەنجامدا

*دەس������تپێكی ژیانی وەرزش������یت چۆن بوو 
لەكوێ بوو؟

- س������ەرەتای هاتنم بۆ نێو ب������واری وەرزش 
لەقوتابخان������ەكان یاری������م دەك������ردو دواتریش 
چوومە یانەی قەڵا، ماوەیەكی زۆریشە لەو 

یانەیە خەریكی یاری كردنم.
* لە كوردستان ئاستی یاری تۆپی دەست 

چۆن دەبینی؟
- بەراستی ئاستی یاری تۆپی دەست ئێستا 
بەرەو پێشچوونی باشی بەخۆیەوە بینیوە، بە 
تایبەتی لە ش������ارەكانی كوردستان ململانێی 
باش هەیە بۆ پێگەیاندنی یاریزانانی بەتوانا 
لەم یارییە، بەڵام هێشتا وەكو پێویست نییە 
كە ئێمە بمانەوێ ئاس������تی باش������تر بێ�ت، 

بەڵام خراپیش نییە.
*چی بكرێت باش������ە بۆبەرەوپێشبردنی 

ئەم یارییە لە كوردستان؟
- پێویس������تە یانەكانی كوردستان زیاتر 
گرنگ������ی بە ئاس������تی كچ������ان بدەن و 
پاڵەوانەتی زیاتریان بۆبكەنەوە یانەكان 
پش������تگیری خۆیان زیاتر بۆئەم یارییە 
بكەن تاكو ئاستی تیپەكان هەر لەبەرەو 
پێش چوون بێت، كردنەوەی یاریگای 
تایب������ەت ب������ەم یاریی������ە بۆیانەكانی 

كوردستان سوودی باشی دەبێت.
*كێشە و گرفتەكانتان چین بەگشتی 

لە یانەكەتان؟
- هیچ كێش������ەیكمان نیی������ە، یانەكەمان 
زۆر پش������تگیرمان دەكەن، بەڵام پێویس������تە 
یاریگایەكی تایبەتمان بۆدروس������ت بكرێت، 
چونكە لەس������ەر یاریگای س������ەبەتە مەشق 

دەكەین.
*بەبۆچوونی تۆ چی بكرێت باش������ە تاكو 
ئافرەتان������ی ك������ورد زیاتر بێنە نێ������و بواری 

وەرزشی و وەرزش بكەن؟
- لە هەر ش������ارێك قوتابخانەیەكی تایبەت 
دروس������ت بكرێت لە گش������ت یارییەكان كە 
تایبەت بێت ب������ە ئافرەتان بۆئەوەی كەمێك 

وەرزشی ئافرەتان بەرەو پێش بچێت.
*هیوا و ئاواتت وەكو كچە یاریزانێك؟

- هی������وادارم بتوانم ل������ە داهاتوودا خزمەتی 
ئافرەتانی وەرزشكاربكەم و خزمەتی وەرزشی 
كوردس������تان بكەم و درێس������ی هەڵبژاردەی 

كوردستان لەبەربكەم. 
*ئاس������تی ئەمس������اڵی خولی تۆپی دەست 

چۆن بوو؟
یاریزانانی  هەب������وو،  باش������ی  -ئاس������تێكی 
یانەكانیش بە گوڕ و تینێكی زۆرەوە یارییان 
بۆیان������ەكان دەكرد، ب������ەڵام بەهیوای ئەوەی 
بۆ خولەكانی تر یانەكان زیاتر بەش������داری 

بكەن.
*یان������ەی ق������ەڵای توركم������ان هاوكاریتان 

دەكەن؟
-كەمتەرخەمیان نەكردووە سوپاسیان دەكەم.

 *پێت باش������ە خولەكان درێژتربن باش������تر 
نییە؟ 

-بەلێ، زۆر باشترە زۆرم پێ باشە خولەكان 
وەكو خولی كوڕانی لێبێت، نەك یەك هەفتە 

یەك خولی گەورە كۆتایی پێبێت.
وەرزش  بەسەر  نەبوو  *خوێندن گاریگەری 

كردنت؟
-نەخێر، تاكو خوێندنیشم تەواوكرد، بەرنامەی 

تایبەتم بۆخۆم دانابوو.
 *لە كۆتایی ئەگەر شتێكت مابێت؟

- هیوادارم زیاتر گرنگی بە وەرزشی ئافرەتان 
بدرێت لە گشت شارەكانی كوردستان، هۆڵی 
زیاتر بكرێتەوە تایبەت بێت بە وەرزشەكانی 
ئافرەتان تاكو بەردەوام بن لە مەشقەكانیان.

رەنا عەبدولئەحەد یاریزانی باسكەی یانەی ئەكاد:
كێشەی ئێمە ئەوەیە كەوا یانەیەكی بەهێز 

نییە یارییان لەگەڵ بكەین
رەنا یەكێك لە یاریزانە بەتواناكانی یانەی ئەكادە، ناوبراو لە دایكبووی ساڵی 

1982ی شارۆچكەی عەنكاوەیە و خاون ئاستێكی بەرزە لە یاری باسكە، لە 
بەسەر كردنەوەیەكدا گۆڤاری گوڵان ئەم دیمانەیەی لەگەڵ ئەنجامدا.

* لە كوردس������تان ئاستی یاری باسكە چۆن 
دەبینی؟

- ئاس������تی یاری باس������كە بۆئافرەتان وەكو 
پێویس������ت نابینم، چونكە خول كەم دەكرێتەوە 
یانەكان������ی  و  كوردس������تان  بۆیانەكان������ی 
كوردستانیش پێویستیان بەخۆ ماندوو كردنە. 
*ئاستی تیپی باسكەی یانەی ئەكاد چۆن 

دەبینی؟
- یانەكەمان لە یاری باس������كە زۆر باش������ە و 
گرنگی تایبەتیش������ی پێ������دەدات، بەتایبەتی 
لە هەردوو ئاس������تی كوڕان و كچان، چونكە 
یانەی ئەكاد بناغەی پێگەیاندنی یاریزانی 
هەی������ە و یانەكانی تر بناغەی ئەم یارییەیان 

نییە.
*بۆچی ئێوە تاكە یانەن لە ش������اری هەولێر 

گرنگی بە یاری باسكە دەدەن؟
- زۆر حەزدەك������ەم ش������اری هەولێ������ر یاری 
باسكەی كچانی هەبێت، با ئاستیان لاوازیش 
بێت تەنیا بابەش������داری پاڵەوانەتیەكان بكەن، 
ئەگەر ئاس������تیان خراپیش بێت ساڵ بەساڵ 
باش دەبێت، بەڵام گرنگ ئەوەیە لە ش������اری 

هەولێر یاریزان و یانەمان زۆر بێت.
*بەبۆچوونی تۆ بۆچی ئاستی یاری باسكە 

لە كوردستان وەكو پێویست نییە؟
- چونكە پشتگیری نییە، بۆیاری باسكەی 
یانەكانی������ش هیچ ش������تێكیان نییە بۆئەوەی 
یاریزان دروس������ت بك������ەن، پێویس������تە بناغە 

هەبێت.
*داواكاری و پێش������نیارت چیی������ە بۆلایەنی 

بەرپرس؟
بەتایبەتی بۆئاستی  لەس������ەریان  پێویستە   -
كچان كاری باش بكەن، بۆئەوەی ئاس������تیان 
بەرز بێتەوە و پاڵەوانییەتی ناوەخۆ و دەرەكی 
بۆیاریزانانی ئەم یارییە دروست بكەن و بیان 

نێرن بۆ پاڵەوانەتیەكانی دەرەوە تا لەئاس������تی 
ئەوان ش������ارەزا ببن، ئێمە ل������ەدەرەوەی عێراق 
بینیمانە كەوا گرنگی زۆر بەیاری باس������كە 
دەدرێ������ت، بەلام لێ������رە یەك هەفتە مەش������ق 
دەكەین هەفتەی دووەم پاڵەوانەتیەكە بەڕێوە 

دەچێت.
*ه������ۆكاری چییە ل������ە خولەكانی عێراقی 

بەشدار نابن؟
-بەه������ۆی نائارام������ی ش������ارەكانی عێراقی 
بەش������داری ل������ە پاڵەوانەتی������ەكان ناكەی������ن، 
خانەوادەكانمان رێگە نادەن بەشداری بكەین.

*دەڵێ������ن كاری راهێنەریش دەكەی لە یاری 
باسكە؟

یاریزانم  پێگەیاندنی  قوتابخان������ەی  بەڵێ   -
هەیە.

*هیواوئاواتت وەكو كچە یاریزانێك؟
باسكە لەكوردستان  -هیوادارم ئاستی یاری 

بەرەووپێش بچێت و بەتایبەت بۆ كچان.
*كێشەوگرفتتان چییە لەیانەی ئەكاد؟

- كێشەی ئێمە ئەوەیە كەوا یانەیەكی بەهێز 
نیی������ە یارییان لەگەڵ بكەی������ن، تەنیا یانەی 
س������ەنحاریب بوو، ئ������ەوەش زیات������ر تەقلیدیە 
حەزدەكەین و داوا ل������ە حكومەتی هەرێمی 
كوردس������تان دەكەی������ن بمان نێرێت������ە دەرەو بۆ 

بەشداری كردن لە پاڵەوانەیەتیەكان. 
*حەز ناكەی ژمارەی یانەكانی باسكە زیاتر 

بكرێ�ت؟
- بەهیوای ئەوەم ژمارەی یانەكانی كوردستان 
زیات������ر بێت بۆ ئەوەی ململانێی زیاتر هەبێت 

لەنێوان یانەكانی كوردستان.
*یانەكەتان چۆن پشتگیریتان دەكەن؟

-بێگوم������ان باش������ترین ه������اوكاری ئێمەن و 
هیواداریش������م بەردەوامب������ن لە پش������تیگری 

63كردنمان.

بەرش������لۆنە  یانەی  یەدەگ������ی  گۆڵچی 
لەیاری نێوان هەردوو یانەی بەرش������لۆنە 
و كۆپنهاگن دانیمارك لاس������ایی فیكەی 

ناوبژیوانی كردەوە.
لە كردەوەیەكی س������ەیری ئەم گۆڵچیە، 
لە چوارچێ������وەی یارییەكانی خولی یانە 
پاڵەوانەكان������ی ئەوروپا ب������ۆ تۆپی پێی، 
یاریزانی یانەی كۆبنهاگن سیزار سانتین 
بە تەنیا بەرانب������ەر گۆڵ مایەوە لەگەڵ 
گۆڵچی بینتۆ، ب������ەڵام یاریزانی ناوبراو 
ل������ە ناكاو لە ش������وێنی خۆی وەس������تا بە 
ناوبژیوان  هەرچەندە  س������ەیر،  شێوەیەكی 
هیچ فیكەیەكی لێنەدا، بەڵام گۆڵچی 
بینتۆ لاسایی فیكەی ناوبژیوانی كردەوە، 
ئەویش بە بەكارهێنانی پەنجەكانی دەستی 

بۆ ئەوەی هێرشەكە پوچەڵ بكاتەوە.
بۆ ئەم مەبس������تە دەس������تەی كارگێڕی 
یان������ەی كۆبنهاگ������ن داوایەكی لەس������ەر 
گۆڵچی ناوب������راو بۆ یەكێتی تۆپی پێی 

ئەوروپا بەرزكردەوە بۆ ئەوەی بینتۆ س������زا 
بدرێت، لەلای خۆیەوە یەكێتی تۆپی پێی 
ئەوروپ������ا بڕیاری دا لێكۆڵینەوە لەس������ەر 
ئەم بابەتە بكات بۆ ئەوەی راس������تییەكان 
ئاشكرا بكرێت. جێگەی باسە ئەمە یەكەم 
جار نییە گۆڵچی یانەی بەرشلۆنە بینتۆ 
فێڵ لە یاریزانان دەكات، لە چوارچێوەی 
یارییەكانی پێش كۆتایی جامی ش������ای 
ئیس������پانیا بۆ تۆپی پێی لەنێوان هەردوو 
یان������ەی بەرش������لۆنە و مای������ۆركا، كاتێك 
ناوبژی������وان لێدانێكی س������زای بۆ یانەی 
مایۆركا ژم������ارد، گۆڵچی ناوبراو چووە 
لای ئ������ەم یاریزانە، كە لێدانە س������زایەكە 
جێبەج������ێ دەكات و پێ������ی راگەیاند كە 
خۆی بۆ لای چەپ دەهاوێت، یاریزانەكە 
وایزانی گۆڵچی بینتۆ گاڵتەی پێدەكات 
راس������تەوخۆ تۆپەكەی ب������ۆ لای چەپ 
هاوێش������ت و گۆڵچ������ی توان������ی تۆپەكە 

دووربخاتەوە.

بەهۆی لاسایی كردنەوەی فیكەی ناوبژیوان 
گۆڵچی بەرشلۆنە هەڕەشەی راگرتنی لێدەكرێت

یاریزانی تێنسی سەر زەوی سویسری رۆجیە فیدرێر توانی نازناوی 
پاڵەوانییەتی ستۆكهۆڵمی نێودەوڵەتی بە دەستبهێنێت دوای ئەوەی 
ل������ە یاری كۆتایی توانی لە یاریزانی ئەڵمانی فلۆریان مایر بباتەوە 

بە ئەنجامی دوو گێمی بێ بەرانبەر.
دوای بەدەس������تهێنانی ئەم نازناوە ژمارەی نازناوەكانی رۆجیە فێدریر 
بووە 64 نازناو لەكاتی دەس������تپێكردنی ئەم یارییە تا ئێستا و توانی 
بگاتە ژمارەی یاریزانی پێشووی ئەمریكی پیت سامپراس و هەردوو 
یاریزان لە پلەی چوارەمی ریزبەندی ئەو یاریزانانە دێن، كە خاوەنی 
زۆرترین نازناوی پاڵەوانییەتیەكانی تێنسی سەر زەوین لە مێژوو، كە 
تیاییدا یاریزانی ئەفسانەی ئەمریكی جیمی كونورز لەپلەی یەكەم 
دێت بە بەدەستهێنانی 109 نازناو و یاریزانی ئەمریكی ئیڤان لیندل 
بە پلەی دووەم بە كۆكردنەوەی 94 نازناو و یاریزانی ئەمریكی جۆن 

ماكنرۆ لە پلەی سێیەم دێت بە كۆكردنەوەی 77 نازناو.

رۆجێر فیدرێر ژمارەی 
نازناوەكانی لەگەڵ پیت 

سامبراس وەك یەكە

لیستی یاریزانە پاڵێوراوەكان بۆ بەدەستهێنانی باشترین یاریزانی 
جیهان ئاشكرا كرا

بۆبابەت و سەرنجەكانت پەیوەندی بكە :    بەرپرسی فایلی وەرزش:  ئەحمەد عەزیز  
  Email: sport@gulan-media.com                                     rebin1985@yahoo.com

Mobile: 4480386                                            

یارییە ئاگرینەكان هەڕەشەی 
دوورخستنەوەی لە ئۆڵۆمپیادی لێ دەكرێت

دوای ئەوەی هەردوو خەڵاتی یەكێتی تۆپی 
پێ������ی نێودەوڵەتی فیف������ا و گۆڤاری فرانس 
فتبۆلی فەرەنس������ی تایبەتمەن������د بە بواری 
تۆپی پێی بووە یەك خەڵات، هەردوو دەزگا 
بەفەرمی لیس������تی یاریزان������ە پاڵپوراوەكانی 
بۆ بەدەستهێنانی باش������ترین یاریزانی جیهان 
)تۆپی زێڕینی فیفا( ئاش������كرا كرد، لەگەڵ 

ئاشكراكردنی چەندین خەڵاتی تر.
لیستی یاریزانە پاڵێوراوەكان بۆ بە دەستهێنانی 

خەڵاتی باشترین یاریزان:
ئەندریا ئەنیس������تا، زاڤ������ی هێرناندیز، داڤید 
ڤی������ا، ئیكر كاس������یاس، چابی ئەلۆنس������ۆ، 
سیسك فابریگاس، كارلس پیول )ئیسپانیا(، 
تۆماس مۆلر، میرۆس������لاڤ كلۆزە، باستیان 
شڤانش������تایگر، فلیپ لام، مس������عود ئۆزێل 
)ئەڵمانیا(، ویس������لی ش������نایدر، ئەرین رۆبن 
)هۆڵن������دە(، جولی������ۆ س������یزار، مایك������ۆن، 
دانییل ئەلڤێس )بەرازیل(، لیونێل میس������ی 
)ئەرژەنتین(، كریستیانۆ رۆناڵدۆ )پورتوگال(، 
دیدییە درۆگبا )س������احل ئەلعاج(، ساموێل 
ئیتۆ)كامیرۆن(، دییگۆ فۆرلان )ئۆرگوای(، 

ئەسامواە جیان )گانا(.
لیستی پاڵپورەكان بۆ بە دەستهێنانی باشترین 

یاریزانی جیهان لەسەر ئاستی ئافرەتان
كامی ئەبیلی )فەرەنس������ا(، بریجیت برینس، 

فاتمیر باجراماغ )ئەڵمانیا(، س������و 
باش������وور(،  )كۆریای  ج������ی  یۆن 
مارتا )بەرازیل(، كارلوین س������یغیر 

) سوید(، كریس������تین سینكلیر )كەندا(، 
كیلی سمیس )ئینگڵتەرە(، ئەبی وامباخ، هۆب 

سوبو )ئەمریكا(.
ب������ۆ  پاڵپێ������وراوەكان  راهێن������ەرە  لیس������تی 

بەدەستهێنانی خەڵاتی باشترین راهێنەری 
جیهان

ئیتاڵی كارلۆ ئەنش������لیۆتی )چێڵسی(، 
بۆس������كی  دی������ل  ڤیس������نتی  ئیس������پانی 

)هەڵب������ژاردەی ئیس������پانیا(، ئەڵمانی یواكیم 
ل������ۆف )هەڵب������ژاردەی ئەڵمانی������ا(، ئوس������تكلندی س������ێر ئەلێكس 
فێرگس������ۆن )مانچستەر یۆنایتد(، ئیسپانی گواردیولا )بەرشلۆنە(، 
پورتوگال������ی جۆزیە مۆرینهۆ )ریال مەدرید(، ئۆرگوای ئۆس������كار 
تابارێز )هەڵبژاردەی ئۆرگوای(، هۆڵەندی لویس ڤان گال )بایرەن 
میونیخ(، هۆڵەن������دی بێرت ڤان مارفێك )هەڵب������ژاردەی هۆڵەندە(، 

فەرەنسی ئەرسین فینگر )ئەرسناڵ(.
جێگەی باس������ە لە هەمان كاتدا لیستی باشترین راهێنەر لەسەر ئاستی 

ئافرەتان ئاش������كرا ك������را و وا بڕیارە لە مانگ������ی 12 یەكێتی تۆپی پێی 
نێودەوڵەتی ئەم لیستە كەم بكاتەوە و تەنیا ناوی سێ یاریزان ئاشكرا بكات بۆ 

بەدەستهێنانی تۆپی زێڕینی فیفا و ئاهەنگی دەستنیشانكردنی باشترین یاریزان لە 
شاری زیوریخ لە 2011/1/10 ئاشكرا دەكرێت و لەهەمان كاتدا پێكهاتەی نموونەیی 
جیهان ئاشكرا دەكرێت لەگەڵ دەستنیشانكردنی خەڵاتی بۆشكاش بۆ جوانترین گۆڵ 

و خەڵاتی یاری خاوێن و خەڵاتی سەرۆكایەتی فیفا.

وا چاوەڕوان دەكرێت نمایشی یارییە ئاگرینەكان 
ل������ە یارییەكانی ئۆڵۆمپی������اد دووربخرێتەوە، 
نێودەوڵەتی  ئۆڵۆمپی  لیژنەی  ئەوەی  دوای 
چەند پێش������نیارێكی لەمباریەوە خستە روو، 
نمایش������ی یارییە ئاگرینەكان ل������ە زۆربەی 
پاڵەوانییەتی������ەكان لەكاتی كردنەوەی نمایش 
دەكرێت وەكو دیمەنێكی جوان، بەڵام بەهۆی 
كاریگەری لەس������ەر ژینگ������ە، وا چاوەڕوان 
دەكرێت ئەم نمایش������ە رابگیرێت. س������ەرۆكی 
لیژنەی ئۆڵۆمپی س������ریلانكا هیماس������یری 
خستەروو  لەمباریەوە  پێش������نارێكی  فرناندۆ 
وتی: وا باشترە لە شوێنی یارییە ئاگرینەكان 
نمایشی تیشكی بەكار بهێنن، چونكە یارییە 
زیانبەخشەكانی،  ماددە  بەهۆی  ئاگرینەكان 
كە كاریگەری لەس������ەر ئاو و زەوی هەیە و 

هەموومان بەرپرس������یارین لەسەر پاراستنی 
ئاگرین������ەكان  یاریی������ە  و  زەوی  گ������ۆی 
كاریگەری زۆری لەس������ەر ژینگە هەیە و 

هەوڵدەدین ئەم نمایشە نەمێنێت.
لیژنەی  لەمباریەوە جاك رۆگ سەرۆكی 
ئۆڵۆمپی نێودەوڵەت������ی رایگەیاند: كە ئەم 
بابەتە رەوانەی لیژنەی وەرزشی و ژینگە 
دەكات بۆ ئەوەی بە ت������ەواوی لێكۆڵینەوە 
لەسەر ئەم بابەتە بكەن و بڕیاری كۆتایی 

لەسەر بدەن.
تا ئێستا لیژنەی رێكخستنی ئۆڵۆمپیادی 
لێداوانێك������ی  هی������چ  بەفەرم������ی   2012
لەمباریەوە نەداوە یاخود ئایا دەستبەرداری 
یارییە ئاگرینەكان دەبێت لەكاتی كردنەوەی 

ئۆڵۆمپیاد.


